
Ташкилёбии королї ва империяи франкњо 

Ташкилёбии короли франкии Меровингњо.   

     Франкњо (ба забони итолёї «озодон», «диловарон») дар аввал дар 

соњили рости дарёи Рейн зиндагї мекарданд. Номи онњо дар миёнаи асри 

III пайдо шудааст, ки дар зери ин мафњум якчанд ќабилањои германї 

муттањид мегардиданд. Аљдодони фракњоро Татсит хамавњо, сугамбрњо 

ва батавњо номидааст. Дар асри V франкњо ба ду гурўњи калон таќсим 

шуданд: ба франкњои наздибањрї ё саликї ва франкњои соњилї ё 

рипуарї. Франкњои саликї дар поёноби Рейн, дар соњилњои бањр ва 

франкњои рипуарї бошанд дар њарду соњили миёнаоби Рейн зиндагї  

менамуданд. Дар байни ин ду гурўњ франкњои саликї бо љасорату 

кордонї фарќ  мекарданду бартарї доштанд. Соли 481 яке аз авлодони 

ин гурўњ – аљдоди Меровей, аз байни худ Хлодвиг ном шахсеро корол 

пешнињод намуданд ва ў аввалин короли франкњо интихоб шуда, асос-

гузори сулолаи њукмрони Меровингњо гардид.  

     Франкњо бо сарварии Хлодвиг (481–511) ба Галлия њуљум карда, соли 

486 тамоми ќисми шимолии он ва марказаш шањри Парижро забт кард-

анд. Дар солњои њукмронии Хлодвиг франкњо торафт ба љануб њаракат 

карда, ќариб тамоми Галлияро ба даст дароварданд. Дар Галлия 

Хлодвиг франкњои худро ба заминњои хуб таъмин намуд дар љанубии ин 

љо дар дасти вестготњо замини кам боќї монда, мавќеи онњо торафт 

мањдуд мешуд. 

Муносибатњои иќтисодї – иљтимоии франкњо  

аз рўйи маълумотњои «Њаќиќати саликї».  Чунонки ќайд карда будем, 

«Њаќиќати саликї» яке аз маъхазњои бештар муњиму машњури ќабилањои 

барбарии германї мебошад. Дар он урфу одатњои судии франкњои 

саликї ќайд гардида, тахмин мекунанд, ки дар аввали асри VI, дар 

давраи њукмронии Хлодвиг, тартиб дода шудааст. Тавре, ки аз 

маълумотњои «Њаќиќати саликї» бармеояд, дараљаи тараќќиёти хољагї 



дар франкњо нисбат ба дараљаи хољагии германњои ќадим, ки Татсит 

тасвир кардааст, баланд будааст. Дењќонї дар асри VI машѓулияти 

асосии франкњо мањсуб мегардид, эњтимол, аллакай хољагии дуќитъагї 

њукмрон буд. Дар њама љо омочи оњанин истифода мешуд, ки он заминро 

наѓз шудгор мекард. Кишту кори дукаратаю секарата, сихмолаю 

хишовакунї, ба љойи осиёњои дастї истифодаи осиёњои обї барои 

франкњо корњои муќаррарї шуда буданд. Ѓайр аз кишти ѓалла – љавдор, 

гандум, дар хољагии франкњо кишти лубиёї ва заѓир низ љой дошт. 

Корњои обчакорї, боѓдорї, токпарварї низ ривољ ёфта буданд. Дар 

хољагии франкњо чорводорї њам мавќеи асосиро ишѓол мекард. Франкњо 

њайвонњои калони шохдор ва майда: гов, гўсфанд, буз, хук ва парранда-

гони њархелаи хонагї парвариш мекарданд. Ѓайр аз машѓулиятњои 

асосии муќаррарї франкњо шикор, моњидорї ва занбўриасалпарварї њам 

мекарданд. Лекин дар «Њаќиќати саликї» дар бораи мављудияти мулки 

хусусї ба замин дар байни франкњо маълумоти сањењ дида намешавад, 

агарчї дар он дар бораи ќитъањои наздињавлигї сухан меравад. Соњиб-

они фонди асосии замини њар як дења коллективи ањолии он – дењќонони 

озоди майда мањсуб мегарданд, ки обшинаро ташкил мекарданд ва дар 

ин бора «Њаќиќати саликї» маълумот медињад. Заминњое, ки ба хољагии 

наздињавлигї ва ќитъањои замини кораму марѓзор дохил намешуданд 

(бешазор, марѓзори таќсимнашуда, замини нообод, роњњо, ботлоќзорњо), 

дар истифодаи умум мемонданд ва њар як аъзои обшина дар истифодаи 

онњо њиссаи баробар дошт. То фатњи Галлия мулкдори замини франкњо 

авлод њисоб мешуд, ки он аз оилањои калони алоњида иборат буд. Пас аз 

ишѓолгарињо њам аксарияти љамоаро хешу пайвандон ташкил медоданд. 

Дар њайати франкњои озод хешу аќрабо њанўз њам наќши калон мебозид-

анд. Лекин дар айни замон «Њаќиќати саликї» раванди вайроншавї ва 

таназзули муносибатњои авлодиро инъикос кардааст. Дар байни аъзоёни 

ташкилоти ќавмї фарќияти молумулкї торафт баръало намоён ме-

гардад. Дар боби IХ–уми «Њаќиќати саликї», масалан, чунин навишта 

шудааст: шахсе, ки пайванди хеширо инкор мекунад, бояд дар пеши 



омма, дар маљлиси судї, изњор намояд, ки аз иштирок, дар додан ва 

гирифтани вергелд, аз мерос ва дигар муносибатњо бо хешон даст ме-

кашад. Баъди вафоти чунин шахс мероси ў ба хешовандон нагузашта, 

балки ба хазинаи  корол ворид мешуд.  

     Сустшавии алоќаи ќавмї байни хешовандон тадриљан боиси таќсим-

шавии оилањои калон ба оилањои људогонаи хурд мегардад. Дар охири 

асри VI ќитъаи замини меросии франкњои озод ба замини комилан  

шахсии озоду аз даст ба даст гузарандаи оилањои алоњидаи хурд – аллод 

табдил меёбад. Ќитъаи замин акнун объекти васият, тўњфа ва сонитар 

мавриди хариду фурўш ќарор мегирад. Баробари ба вуљуд омадани  

аллод  раванди  ба  обшинаи њамсоягї ё  марзї, ки одатан онро обшина – 

марка меноманд, мубаддалшавии обшинаи дењќонї ба охир мерасад. 

Обшина – марка акнун на аз хешу табор, балки аз њамсоягон иборат 

мешавад. Њар яки онњо сардори оилаи хурди шахсї ва соњиби порчаи 

замини шахсї – аллод мегарданд. То охири асри VI бештари ќитъањои 

марѓзору бешазорњо њам ба мулки аллодии обшинањои алоњида ме-

гузаранд. Обшина – марка, ки дар франкњо то интињои асри VI ба вуљуд 

омада буд, шакли охирини заминдории обшинагї буд. Дар доираи он 

фосидшавии сохти љамъияти ибтидої ба охир мерасад.  

     Дар охири асри VI ќитъаи замини дењќонони обшина пурра ба мулки 

хусусии онњо мубаддал мегардад, ки онро мулки аллодї меномиданд. 

Акнун замини аллодиро на фаќат мерос гузоштан, балки хариду фурўш 

њам кардан  мумкин буд.  

       Баробари ба вуљуд омадани мулки хусусї ба замин ќисми зиёди 

аъзоёни обшина бо сабаби афзудани ањли оилаашон ва нарасидани 

мањсулоти дењќонї, хушксолї ва офатњои табиї маљбур мешуданд, ки 

ќитъаи замини худро фурўшанд ё ки онро ба дењќонони аллакай сарват-

манд супурда, баъд аз онњо бештар замин иљора гиранд. Лекин ин иљора-

гирон минбаъд аз озодии худ мањрум шуда, ба дењќонони крепостной 



(пойбанд) табдил меёфтанд. Ин ва дигар дењќонони камбаѓал аз дењќон-

они сарватманд ѓайр аз замин инчунин њайвоноти корї ва тухмї ќарз 

гирифта, сипас онњоро пардохт карда натавониста, маљбур мешуданд 

ќарздињандагонро сенор (хоља) шинохта, худро вассал (мутеъ) –и онњо 

њисобанд ва ваъда дињанд, ки минбаъд барои онњо кор мекунанд. 

Дењќонони крепостной дар оянда аз назди хўљаинони хеш ба љойи дигар 

рафта наметавонистанд, онњо гўё ба заминњои хўљаинони худ абадї 

«вобаста»  шуда бошанд. Номи «крепостной» гирифтани онњо њам шояд 

аз њамин сабаб бошад. Аз њисоби ќитъањои заминњои дењќонони хона-

харобшуда, заминњои ќисми дигари дењќонон торафт афзуда, худи онњо 

ба њайати ашрофони франкњо дохил мешуданд. Яке аз ашрофони 

аввалин ва бойтарини франкњо худи Хлодвиг ба шумор мерафт. Ў 

хусусан дар Галлия аз  њисоби  собиќ  мулкњои  императории Рим соњиби 

заминњои зиёд гардида, њамзамон тамоми заминњои ишѓолнашудаи 

бекорхобидаро низ аз худ кард. Аз њисоби ин заминњо Хлодвиг аъзоёни 

дружина ва дарбориёнашро бо замин таъмин намуд, ки онњо минбаъд  

заминдорони калон гардида, ба сафи ашрофони франкњо шомил ме-

шаванд.  

     Намояндагони ашрофон дар назди корол, Шўрои королиро ташкил 

мекарданд. Бе розигии ин Шўро корол ягон масъалаи муњимро њал карда 

наметавонист. Лекин корол идораи ноњия ва вилоятњои давлатї ташкил 

карда, онњоро ба намояндагони авлодаш ва одамони бонуфуз месупорид. 

     Хлодвиг ва ворисони ў барои калисою рўњониён замин ва ѓуломону 

колонњоро дареѓ намедоштанд, чунки онњо барои мустањкам кардани 

њокимияти королї ёрї мерасониданд. Калисо низ дар байни халќ итоат-

корї ва фармонбардориро таблиѓ мекард, ки ин њам барои њокимияти 

королї ва њам барои  њокимияти динї басо зарур буд.  

2. Афзудани нобаробарии иљтимої ва ба ќисмњо таќсимшавии давлати 

Меровингњо 



Афзоиши заминдории хусусї ва сустшавии њокимияти  

королї дар давраи ворисони Хлодвиг. Чунон ки дар боло ќайд кардем, 

заминдорони хусусї пеш аз њама дар натиљаи ба мулки хусусии дењќон-

они љамоа табдил ёфтани замини љамоа ба вуљуд меомад. Минбаъд як 

ќисми ин дењќонон бенаво гардида, нисфи дигарашон заминдори калон 

мешаванд. Заминдорони калони хусусї инчунин аз њисоби заминњои 

тўњфагї, ки онњоро корол ба аъзоёни дружина ва дарбориёни худ њадя 

мекарду ин гуна заминњоро заминњои бенефитсиягї меномиданд, ба 

вуљуд меомаданд. Корол сарват ва таъсири ин заминдорон – ашрофонро 

зиёд карда, аз камбаѓалон комилан итоат карданро талаб менамуд. 

     Заминдорони калон торафт ба ќувваи бузург мубаддал мегардиданд. 

Акнун онњоро сенор меномиданд, ки маънояш «калон – бузургон» ме-

бошад. Сенорњо монанди корол дружина доштанд, ки аъзоёни онро 

вассал меномиданд. Барои он ки бойигарї ва тавоноии худро зиёд 

намоянд, сенорњо заминњои дењќононро забт карда, онњоро маљбур ме-

намуданд, ки дар замини хўљаин кор кунанд. Барои боз њам зиёдтар ва 

васеътар намудани замини худ сенорњо ба њамдигар љанг мекарданд. Ин 

набардњо на фаќат барои худи сенорњо, балки барои дењќонон њам 

њалокатовр буд. Дар натиља боз замини дењќонон кашида гирифта, молу 

амволи онњо мусодира карда мешуданд. Ин раванди ѓоратшавї, аз озодї 

мањрум, ба крепостнойњо табдилшавии дењќонон, аз як тараф ва аз 

љониби дигар, ба дасти заминдорони калон – феодалон гузаштани замин-

њои љамъиятї франкњоро торафт ба ду синфи ба њам зид људо мекард: 

феодалон ва дењќонони крепостной. Беш аз пеш вазниншавии 

маљбуриятњои феодалї шўришњои дењќононро ба вуљуд меовард, лекин 

њамаи онњо номуташаккилона ва ба таври пароканда ба амал меомаданд, 

бинобар ин аз тарафи ќувваи њарбии феодалону корол ба осонї пахш 

карда мешуданд.  



      Њамин тавр афзоиши заминдорони калон, торафт камшавии дењќон-

они озод ва дар байни авлодони Хлодвиг ављгирии мубориза барои 

њокимият њукумати Меровингњоро хеле сусту заиф намуданд. Дар байни 

набераю аберагони Хлодвиг зиёда аз 40 сол мубориза давом  кард. Дар 

солњои 639–751 онњо ба идораи давлат ќариб машѓул нашуданд, аз ин рў 

дар байни њамзамонони худ лаќаби «королњои лаванд»–ро гирифта 

буданд. Дар асрњои VII–VIII њамаи корњои маъмурї, судї ва њарбї ба 

дасти магнатњо (заминдорони калон)–и мањаллї гузашт. Дар музофотњои 

Австразия, Бургундия ва Нейстрия  майордомњои њукуматї (мансаб-

дорони олии њукуматї) тамоми њокимиятро ба дасти худ гирифта, барои 

њукумати королї байни њамдигар мубориза мебурданд. Дар охир, соли 

687 майордоми Австразия герсог Пипини II Геристалский њамаи раќиб-

онашро маѓлуб карда, њокимиятро ба даст гирифт ва саравлоди сулолаи 

нави давлати франкњо – сулолаи Каролингњо гардид. 

3. Барњамхўрии сулолаи Меровингњо ва саршавии њукмронии хонадони 

Каролингњо.    

Карл  Мартелл ва љангњои ў бо арабњо. Ислоњоти њарбї. Аз 

парокандагии сиёсии давлати франкњо истифода бурда, солњои 20 ва 30–

юми асри VIII арабњо ба муќобили онњо њуљум карданд. Арабњо дар 

аввали VIII Испанияро забт намуда, аз он љо ба давлати франкњо њамла 

намуданд. Писари Пипини II Геристалский – Карл Мартелл бо дружинаи 

худ арабњоро дар назди шањри Пуате (наздики шањри Париж) пешвоз 

гирифта, моњи октябри соли 732 ба онњо шикасти сахт расонид. Баъди 5 

сол арабњо бори дигар кўшиш карданд, ки љанубии Галлияро ба даст 

оранд, лекин ин дафъа њам шикаст хўрда, ба Испания аќибнишинї 

намуданд.  

     Ќувваи асосии арабњоро аскарони савора ташкил мекарданд, барои 

мубориза бо онњо ба Карл Мартелл лозим омад, ки ба љойи аскарони 

пиёдагард сарбозони савора ташкил намояд. Барои ба лашкари савора 



љалб намудани аскарон Карл Мартелл ислоњоти њарбї гузаронида, 

нисбат ба онњо сиёсати заминтўњфакуниро пеш гирифт. Аскарони замин 

тўњфагирифта мебоист дар ќўшунњои савораи давлатї хуб хизмат 

мекарданд. Аз њисоби онњо, дар оянда ашрофони нави њарбї пайдо 

мешаванд. Фонди замини давлатї аз њисоби заминњои нави забтшуда ва 

мусодираи заминњои ашрофони исёнгар пурра мегардад. Лекин ваќте, ки 

ин заминњо њам барои «тўњфа» камї карданд, пас Карл Мартелл 

мусодираи заминњои калисо ва рўњониёни исёнгарро гузаронид, ки ин 

кори ў аввалин воќеаи секуляризатсия (мусодираи)–и замини «муќаддас» 

дар Аврупо ба њисоб мерафт. 

     Њамин тавр ба Карл Мартелл муяссар гардид, ки ќўшуни тавонои 

савора ташкил карда, аз болои арабњо ѓалаба намояд ва онњоро ба 

тарафи ѓарбии ќаторкўњњои Пиреней, яъне ба сарзамини њозираи 

Испания ба аќиб партояд.  

Аз тахти королї  мањрум  карда  шудани  Меровингњо  

ва ба сари њокимият омадани Каролингњо. Вориси Карл Мартелл, 

Пипини III Пакана (741–768) солњои аввал мисли падараш фаќат унвони 

майордом дошт. Королњои меровейњо бошанд, паси њам ба сари њукумат 

меомаданду лекин ба корњои давлатї ќариб машѓул намешуданд. 

Бинобар ин Пипини III бо мадади папаи Рим табадуллоти давлатї 

гузаронида, сулолаи меровингњоро аз тахт сарнагун  сохт. Соли 751 дар 

шањри Суассон маљлиси аъёну ашрофи франкњо љамъ омада, Пипинро  

короли  расмии  франкњо  интихоб  намуданд. Пас аз ин папаи Рим дар 

бораи корол интихобшавии Пипин расму русуми динї гузаронида, ба 

сари давлати франкњо омадани сулолаи нав – каролингњоро ќонунї 

гардонид. Охирин  намояндаи  хонадони меровингњо Хилдерики III ба 

дайр фиристода шуд, ки ў дар њамон то охири умр зиндагї кард.  

     Барои изњори миннатдорї ба папа Пипин солњои 755–756 ду маротиба 

ба Италия бар  зидди  лангобардњо, ки онњо мехостанд вилояти папагї –



вилояти Римро ишѓол намоянд, лашкар кашида, ба лангобардњо зарба 

зад. Ин барои дар Италияи Миёна, дар вилояти Рим, њокими  мустаќил 

мондани папа, ёрии хеле калон ба шумор мерафт. Пас аз ин алоќаи папа 

ва њукумати франкњо боз њам мустањкамтар мешавад.   

    Њамин тавр, дар давраи Пипини III Пакана ањволи дохилї ва хориљии 

давлати франкњо хеле бењтар гардида, барои минбаъд ба империя табдил 

ёфтани он шароити муайяне ба вуљуд омад.  

 

 

 

 

 

 

4. Ташкилёбии империяи франкњо ва парокандашавии он. 

Карли Кабир   

Карли Кабир. Дар солњои њукмронии писари Пипини III Пакана, 

корол Карли Кабир (768–814), давлати франкњо ба ављи ќудрат мерасад. 

Лаќаби «Кабир»–ро ба Карл њамзамононаш барои он дода буданд, ки 

дар давраи ў давлати франкњо дар Аврупои Ѓарбї ба бузургтарин ва 

тавонотарин давлат табдил ёфта буд. Инчунин номи сулолаи «Каролинг-

њо» њам аз номи њамин Карл гирифта  шудааст. 

    Мувофиќи маълумоти њамасронаш, Карл шахси ќадбаланд ва љисман 

пурќувват, одами боѓайрату боматонате  будааст. 



Љангњои  Карли Кабир. Карли Кабир дар давоми 46 соли њукмрониаш 

љангњои бисёр карда, давлати франкњоро хеле васеъ кардааст. Ў дар 

зиёда аз 50 походи њарбї шахсан иштирок карда, ба онњо бевосита 

роњбарї намудааст. Агарчи пеш аз Карл падараш Пипини III ба 

лангобардњо зарба зада бошад њам, лекин дар дарбори онњо гурўњњое 

буданд, ки нисбат ба франкњо рўњияи бадбинї доштанд. Аз ин рў Карл, 

пеш аз њама, соли 774 љангро бо лангобардњо сар намуда, пойтахти онњо 

– шањри Павияро забт намуд ва давлати онњоро ба давлати худ њамроњ 

кард. Бехатарии давлати худро аз тарафи љануб таъмин карда, Карл соли 

778 ба ѓарб бар зидди арабњои Испания њаракат намуд. Лекин ин поход 

ба Карл натиљае набахшид. Гарчанд ў то шањри Сарагосс расида бошад 

њам, аммо онро ишѓол карда натавониста, маљбур шуд, ки аќибнишинї 

кунад. Дар ваќти бозгашт, дастаи арергард (ќисми аќибгард)–и лашкари 

Карл, ки ба он граф Роланд сардорї мекард, аз тарафи яке аз ќабилањои 

испанї – баскњо торумор карда шуд. Ин воќеа баъдтар (дар асри ХI) 

мавзўи достони машњури асримиёнагии Франсия «Суруд дар бораи 

Роланд» мегардад. 

      Аз нокомии походи нахустинаш ба ин минтаќа ноумед нашуда, Карл 

ба Испания боз якчанд поход ташкил карда, соли 801 шањри Барселонро 

ба даст овард ва дар шимолу шарќии Испания музофоти сарњадї ташкил 

намуд, ки он Маркаи Испанї ном дошт. Барои назорат аз болои ин 

њудуд писари худ Людовикро њоким таъин кард.  

     Пас аз бехавф гардонидани давлати худ дар ѓарб Карл диќќати хешро 

ба Шарќ – ба Аврупои Марказї равон кард. Дар ин љо зиёда аз 30 сол бо 

ќабилањои саксњо љангид. Пас аз франкњо, саксњо њам яке аз ќабилањои 

калонтарини гурўњи ќабилањои германї буданд. Онњо дар њудуди байни 

дарёњои Рейн ва Элба зиндагонї мекарданду аз љињати иќтисодї ва  

иљтимоию сиёсї нисбат ба франкњо ќафомонда буданд. Сохти љамъиятии 

саксњо сохти демократияи њарбї буд ва дар байни онњо боќимондањои 

муносибатњои авлодї низ вуљуд дошт. Бо вуљуди ин, саксњо ба муќобили 



Карл солњои тўлонї устуворона мубориза бурданд. Барои ба тарафи худ 

кашидани ашрофони саксњо Карл ба онњо замин ва иљозати аз болои 

дењќонони озод њукмронї карданро дод. Ашрофон ба халќи худ хиёнат 

карда, ба Карл ёрї расониданд. Соли 777 пешвоёни аксари ќабилањои 

саксњо ба Карл ќасам ёд карданд. Бо фармони Карл саксњо маљбур карда 

шуданд, ки дини насрониро ќабул намоянд. Барои ба ин дин љалб 

кардани онњо ба Саксония рўњониёни зиёди масењї омада, дар њама љо 

калисоњо сохтаю ба ањолї андози дањяк бор карда шуд. Дар натиљаи ин 

аз соли 778 сар карда, дар байни саксњо якчанд шўришњо ба амал омад. 

Аммо њамаи онњо аз тарафи Карл берањмона пахш шуданд.  

     Дар солњои мубориза бо саксњо Карл бо ќабилаи аварњою баварњо 

љангида, герсогии Бавария ва њоќонии Аварияро низ забт намуд.  

     Дар натиљаи чунин љангњои Карл давлати франкњо хеле васеъ шуда, 

бо сатњи худ ќариб ба дараљаи собиќ империяи ѓарбии Рим баробар 

гашт. Сарњади ин давлат аз дарёи Эбро (дар Испания) то дарёи Элба (дар 

шарќ)  тўл  кашид.  

Унвони император гирифтани Карли Кабир. Баробари ташкилёбии 

чунин давлати бузург Карл короли тавонотарини Аврупои Ѓарбї 

гардид. Таъсири Карли Кабир њатто аз болои папањои Рим њам зиёд 

мешавад. Дар охири соли 800–ум  дар њузури Карл дар шањри Рим, папа 

Леви III ба ў унвони «императори Рим»–ро медињад. Ин унвон 

њокимияти Карлро дар давлати франкњо боз њам мустањкамтар карда, 

обрўю эътибори онро дар байни дигар њокимони Аврупо баландтар 

мегардонад. 

      Баъди ташкил кардани империя Карл дар корњои маъмурии давлатї 

якчанд дигаргунињо љорї намуд. Вай пеш аз њама, ташкилоти марказии 

идораи империяро таъсис дод, ки он палатсия ном дошт. Дар палатсия 

(дарбори императорї) якчанд мансабдорони олї хизмат мекарданд. Дар 

аввали асри IХ дар империя 98 графигарию  герсогињо (музофотњо) вуљуд 



доштанд, ки ба онњо графу герсогњо (њокимони вилояту музофотњо) 

сардорї мекарданд. Дар кори судї ва маъмурии давлатї наќши 

епископњо1 (мансабдорони динї) њам кам набуд, ки онњоро худи Карл 

таъин мекард. Наздиктарин мушовир ва амалдорони олии Карл одамони 

маърифатноке ба шумор мерафтанд, ки ба таърихи Рим ошно буданд. 

Забони расмии давлатї забони лотинї (забони римї) мањсуб мегардид. 

Барои боз њам баланд бардоштани шўњрату эътибори худ Карли Кабир 

дар дарбори хеш љамъияти олимонро ташкил кард, ки он монанди 

љамъияти Юнони Ќадим «Академия» ном дошт. Ба кори ин муассиса ў аз 

тамоми империя олимону нависандагони машњурро даъват менамуд. 

Онњо асарњои олимону нависандагони Юнону Рими Ќадимро омўхта, 

дар асоси онњо худашон њам асарњо эљод мекарданд. Лекин ин олимону 

нависандагони Карли Кабир аз асарњои муаллифони Юнону Рими 

бостон фаќат он чизњоеро ќабул менамуданд, ки ба љањонбинии дини 

насронї хизмат карда тавонанд. Аз ин рў мазмун ва хусусияти 

маърифати замони  Карли Кабир љанбаи динї дошт ва  аз он асосан 

мактабњои динї – калисої ба вуљуд омада, ривољ меёфтанд. Ин мактабњо 

аслан ба манфиати феодалони рўњонї ва ѓайридинї хизмат мекарданд. 

     Дар замони Карли Кабир муносибатњои феодалї ривољ меёбанд. 

Карли Кабир њам монанди пешгузаштагони худ ба ходимони  давлатї ва 

сарлашкарон таќдим кардани заминро идома медињад. Аз њисоби замин-

њои забткардааш ў ба баъзе аз онњо њатто ноњияњою вилоятњоро тўњфа 

менамуд. Карл инчунин ба феодалони алоњида њуќуќи иммунитет (ба 

забони лотинї дахлнопазирї) медод, ки мувофиќи он имконият пайдо 

мекарданд, ки дењќонони хешро худашон суд кунанд ва аз онњо хирољу 

андозњо ѓундоранд. Дар натиљаи њамаи ин мулки замини феодалон боз 

њам васеъ гардида, раванди аз замини худ мањрумшавии дењќонон ва ба 

                                                           
1Епископ сароѓоз нозири љамоањои нахустини масењиён, дертар мансабдорони баландпоя 

дар иерархияи калисо гаштанд.    

 



дењќонони крепостной табдил ёфтани онњо ављ мегирад. Аз сабаби 

камшавии шумораи дењќонони озоди ба хизмати њарбї даъватшаванда, 

ќувваи њарбии император аз отрядњои алоњидаи феодалони калон ва 

графњо тартиб меёбад. Ин феодалон акнун кўшиш мекарданд, ки замин-

њои ба онњо вобастаро мерос эълон намоянд. Дар солњои охири њукм-

рониаш Карли Кабир њуќуќи графтаъинкуниро бо мушкилоти зиёд 

нигоњ медошт. Чунин инкишофи муносибатњои феодалон њокимияти 

Карли Кабирро сусту заиф карда, империяро ба парокандагии сиёсї 

бурда расонид.  

Парокандашавии империя Шартномаи Верден Империяи ташкилкардаи 

Карли Кабир гарчанд зоњиран давлати мутамарказ ва тавоно менамуд, 

лекин дар амал дар дохили он, дар муносибатњои љамъиятї табаддулоте 

мегузашт, ки дар миёнаи асри IХ империяро ба ѓалабаи феодализм 

наздик карда, онро ба парокандагии сиёсї расонид. Ѓайр аз ин, 

империяи Карл низ монанди империяњои њамон давра баъзан ягонагии 

иќтисодию иљтимої надошт. Дар империя ѓайр аз худи франкњо инчунин 

бургундњо, алеманњо, саксњо, лангобардњо, фризњо ва якчанд ќабилаю 

халќњои дигар зиндагї мекарданд, ки онњо аз љињати иќтисодї 

пароканда буданд. Ва њар яки онњо забону урфу одатњои алоњидаи худро 

доштанд. Дараљаи сохти феодалї дар байни њамаи онњо якхела набуд ва 

онњо аз тарафи феодалони франкњо зулму асорат медиданд. Аз ин рў 

онњо њама ваќт омода буданд, ки ба мубориза бархезанд. Њамаи ин 

хислатњо имконият намедоданд, ки империяи таъсисдодаи Карли Кабир 

њама ваќт мутамарказ ва тавоно бошад. Дар соли 814 Карли Кабир дар 

синни 72 солагї вафот кард. Меросхўри вай писараш Людовик гардид, 

ки то ин ваќт њокими вилояти Маркаи Испанї ба шумор мерафт. 

     Людовик (814-840) шахси хеле сустирода ва ихлосманди ашшадии дин 

буд, аз ин хотир ў лаќаби «Парњезкор – Худотарс»–ро гирифта буд.  

Соли 817 Людовик империяро байни се писараш таќсим намуда, ба 

худаш танњо унвони императориро нигоњ дошт. Лекин ин таќсимот 



мобайни бародарон зиддиятро ба вуљуд оварда, империяро ба њалокат 

наздик кард. Барои ба даст овардани њокимияти олї бародарон њатто ба 

муќобили падари худ бархостанд. Пас аз вафоти Людовик муборизаи 

байнихудии бародарон боз њам шиддатноктар мешавад. Нињоят, соли 

843 онњо дар шањри Верден љамъ омада, империяро расман байни худ 

таќсим намуданд. Мувофиќи ин таќсимот, ба бародари калонї – Лотар, 

ноњияњои байни дарёњои Рейн, Маас, Шелда, Сена, Рона, вилояти 

Бургундия, Италия ва унвони императорї; ба бародари дуюм – Карли 

одамсар, заминњои ѓарбии мулки Лотар (сарзамини њозираи Франсия) ва 

ба бародари хурдї Людовики немисї, заминњои шарќии мулки Лотар 

(сарзамини имрўзаи Германия) расиданд. Баъд аз вафоти Лотар, Карл ва 

Людовик заминњои назди Рейнро байни худ таќсим намуда, ба авлоди 

Лотар фаќат Италияро гузоштанд. Бургундия бошад, ба давлати алоњида 

табдил ёфт. Унвони императорї бошад, солњои 875–877 ба Карли 

одамсар ва солњои 880–887 ба писари Людовик, Карли Ѓафс мегузарад. 

Лекин дар аввали асри Х унвони императорї умуман ањамияти худро 

гум мекунад.  

      Њамин тавр шартномаи дар Верден имзокардаи се набераи Карли 

Кабир дар бораи таќсими империя, минбаъд яке аз сабабњои ташкилёбии 

се давлати мустаќил – Германия, Италия ва Франсия гардид. 

 


